
(448/2020 Errege Dekretua, martxoaren 10ekoa, eta 214 Foru Agindua, 2011ko apirilaren 5ekoa)

2020ko martxoaren 10eko 448/2020 Errege Dekretuaren bidez, nekazaritzako makineria inskribatzeko oinarrizko baldintzak zehazten eta arautzen dira. Makina bat nahitaez inskribatu beharko da Erregistro Ofizialean, honako egoera hauetakoren bat gertatzen denean:
· Nekazaritza jardueran makineria berria sartzea.
· Beste herrialde batzuetatik datozen makineria erabilia sartzea.
· Obra eta zerbitzuen sektoretik datorren makineria nekazaritza sektorean sartzea.
· Titulartasuna aldatzea, erabilera edo xedea aldatu gabe. Jaraunspenetatik datozen makinak Erregistro Ofizialean inskribatuko dira, baldin eta jaraunsleak 17.4 artikuluan adierazitako ezaugarriren bat betetzen badu; hala ez bada, makina horri aldi baterako baja emango zaio salmenta egin arte, eta titulartasuna zuzenean erosle berriari transferituko zaio.
· Erabiltzen ari diren makinei alta ematea. II. eranskineko I) letran zerrendatutako taldeei eta bigarren xedapen iragankorrean jasotako ekipoei soilik aplikatuko zaie. 
· Bestelako arrazoiak.

Dekretu horren II. eranskinean eta 214 Foru Aginduan zehazten dira nahitaez inskribatu beharreko makina taldeak:
a) Nekazaritzako eta basogintzako traktoreak, edozein mota eta kategoriakoak.
b) Motokultoreak.
c) Gurdi traktoreak.
d) Beren indarrez dabiltzan makinak, edozein mota, potentzia eta pisutakoak direla ere.
e) Atoian eramateko makinak.
f) Nekazaritzako atoiak.
g) Likidoak garraiatzeko eta banatzeko zisternak.
h) Tratamendu fitosanitarioak egiteko ekipoak, atoian eramandakoak edo esekitakoak, edozein edukiera edo pisutakoak, baita eskuzko ekipo lainoztagailuak (eskorga) ere, 100 litrotik gorako depositua badute.
i) Ongarriak banatzeko atoian eramandako edo esekitako edozein edukiera eta pisutako ekipoak.



j) Minda zabaltzaileak eta mindak modu lokalizatuan banatzeko osagarriak. Minda zabaltzaileak banaketa kudeatzeko edo hobetzeko elementuak edo sentsoreak dituenean, fabrikatzaileak edo legezko ordezkariak VI. eranskina beteko du.
k) Aurreko ataletako batean sartuta ez dauden makinak, baldin eta horiek eskuratzeko kreditu edo dirulaguntza ofizial bat eman bada, eta, betiere 2. artikuluan ezarritakoa betetzen badute.
l) Aurretik jaso ez diren eta autonomia erkidegoek zehazten dituzten nekazaritza makinak, erabaki hori Nekazaritza, Arrantza eta Elikadura Ministerioari jakinarazi ondoren.

